Bæjarráð  Hveragerðisbæjar


Fundargerð 494. fundar


Ár 2009, fimmtudaginn 19. mars  kl. 8:00 kom bæjarráð saman til fundar á skrifstofu bæjarins.

Mættir voru: Eyþór H. Ólafsson, Guðmundur Þór Guðjónsson og Róbert Hlöðversson.
Ennfremur sátu fundinn Aldís Hafsteinsdóttir, bæjarstjóri og Helga Kristjánsdóttir, skrifstofustjóri sem ritaði fundargerð í tölvu.

Eyþór H. Ólafsson, formaður, setti fund og stjórnaði.  
Leitaði hann eftir athugasemdum við fundarboð en engar komu fram.

Eftirfarandi fært til bókar:   
1. Bréf sem borist hafa frá:
1.1. 
Knattspyrnusambandi Íslands frá 24. október 2008.


Í bréfinu eru  kynnt ný lög um endurgreiðslu virðisaukaskatts til sveitarfélaga vegna vinnu manna á byggingarstað í fasteignum sveitarfélagsins. KSÍ hvetur sveitarfélög til að líta á þá möguleika varðandi framkvæmdir við íþróttamannvirki.

Lagt fram til kynningar. 
1.2. Ungmennafélagi Íslands frá 13. mars 2009.

Með bréfinu fylgdi auglýsing frá UMFÍ eftir sveitarfélagi sem er tilbúið að halda Unglingalandsmót UMFÍ árið 2011.
Lagt fram til kynningar.
1.3. 
Stangaveiðifélagi Reykjavíkur frá febrúar 2009.

Í bréfinu óskar SVFR eftir stuðningi við friðunar- og fiskræktarverkefni sem félagið hefur staðið fyrir annaðhvort með framlögum og/eða umsögnum um þýðingu þess að mati sveitarfélagsins.
Lagt fram til kynningar.
1.4. Heilsustofnun NLFÍ frá 12. mars 2009.
Í bréfinu er fagnað framtaki Hveragerðisbæjar og Rauðakrossins  að stofna miðstöð fólks í atvinnuleit. Stjórnendur HNLFÍ hafa samþykkt að styrkja framtakið með því að bjóða fólki í atvinnuleit að taka þátt í skipulögðum gönguferðum, sækja opna fyrirlestra í Heilsuskóla HNLFÍ og að atvinnuleitendur geti keypt hádegisverð á ríflegum afslætti.  Um tilraunaverkefni í þrjá mánuði verði að ræða í samvinnu félagsmálastjóra og stofnunarinnar.
Bæjarráð þakkar stjórnendum HNLFÍ það frumkvæði sem stofnunin sýnir og þann stórhug sem þar er sýndur í verki.  Með tilboðum HNLFÍ, framlagi Hamarssport með ókeypis aðgangi að líkamsrækt og ókeypis aðgangi að sundlauginni í Laugaskarði eru atvinnuleitendur hvattir til að axla ábyrgð á eigin heilsu og viðhalda virkni sinni og verða með því móti enn hæfari til þátttöku í atvinnulífinu þegar tækifæri skapast á atvinnumarkaði. 
1.5. Sambandi íslenskra sveitarfélaga frá 6. mars 2009.


Í bréfinu er kynnt skýrsla frá Forvarnardeginum 2008.

Lagt fram til kynningar.

1.6. 
 Óskari Helga Helgasyni frá 7. mars 2009.


Í bréfinu óskar Óskar Helgi Helgason eftir afslætti á fasteignagjöldum.

Bæjarráð sér sér ekki fært að verða við erindinu. 
1.7. Menntamálaráðuneytinu frá 12. mars 2009.


Í bréfinu er kynnt ráðstefnan Menningarlandið 2009 sem haldin verður á Hótel Stykkishólmi 11. og 12. maí n.k.

Lagt fram til kynningar.

1.8. Kristínu Gunnarsdóttur frá 5. mars 2009.


Í bréfinu óskar Kristín Gunnarsdóttir eftir endurnýjun á  lóðaleigusamningi vegna lóðarinnar Hveramörk 3.

Bæjarstjóra falið að ræða við bréfritara og kanna jafnframt lögformlegt gildi umrædds samnings. 
2. Fjárhagsleg málefni.

2.1. 
Minnisblað frá bæjarstjóra vegna námskeiðs um fjármál fjölskyldunnar.
Í minnisblaðinu kemur fram að Neytendasamtökin hafa boðist til að halda námskeið um fjármál fjölskyldunnar í Hveragerði. Á námskeiðinu er farið yfir helsu þætti sem skipta máli í rekstri heimilanna. Neytendasamtökin bjóða þessi námskeið eina kvöldstund á kr. 50.000.- hvert námskeið.

Bæjarráð samþykkir að halda eitt námskeið í samvinnu við Neytendasamtökin enda mikilvægt á tímum atvinnuleysis og óöryggis að haldið sé utan um þá grunnstoð sem fjölskyldan er. 
2.2. Bréf frá Deloitte vegna veðsetningar Sólborgasvæðis frá 4. mars 2009.
Með bréfinu fylgdi staðfest sundurliðun á útlögðum framkvæmdakostnaði vegna uppbyggingar á Sólborgalandinu.

Bæjarráð gerir ekki athugasemdir við veðsetningu Sólborgalandsins enda sýna framlögð gögn að kostnaður er í samræmi við þinglýsta upphæð.  

3. Tæknileg málefni.

3.1. Minnisblað frá Mannvirkja- og umhverfisfulltrúa vegna matjurtagarða.
Í minnisblaðinu er sett fram tillaga um að bæjarbúum verði boðið að rækta eigin matjurtir í görðum sem Hveragerðisbær útbýr.  Verði fyrir matjurtagarðana verði stillt í hóf og íbúar þannig hvattir til að stunda ræktun matjurta. 

Bæjarráð samþykkir tillögur mannvirkja- og umhverfisfulltrúa og felur honum að auglýsa verkefnið fyrir bæjarbúum í samræmi við umræður á fundinum. 
4. Starfsmannamálefni.

4.1. Starfsmannamál hjá félagsþjónustu.
Sandra Guðmundsdóttir félagsráðgjafi hefur óskað eftir 3ja mánaða launalausu leyfi frá og með 1. apríl 2009.  
Bæjarráð samþykkir að veita Söndru leyfi frá störfum í 3 mánuði.  Að svo komnu mun starfið ekki verða auglýst laust til umsóknar, heldur verða nýttir þeir starfskraftar sem fyrir eru og verður gerð ákveðin endurskipulagning á starfinu. 
5. Verkfundagerðir.

5.1. Starfshópur um sundlaugina í Laugaskarði frá 9. febrúar 2009.

Fundargerðin samþykkt. 

6. Fundargerðir til kynningar.

6.1. Kynningarfundur um umhleðslu og flokkunarstöð á Suðurlandi frá 3. mars 2009.
6.2. Stjórnar Skólaskrifstofu Suðurlands frá 16. mars 2009.
6.3. Stjórnar Atvinnuþróunarfélags Suðurlands frá 4. mars 2009.
Fundargerð upp lesin og samþykkt. 

Fleira ekki gert og fundi slitið kl. 9:10

Eyþór H. Ólafsson, (sign)

Guðmundur Þór Guðjónsson, (sign.) 


Róbert Hlöðversson,  (sign.)


Aldís Hafsteinsdóttir, (sign)



Helga Kristjánsdóttir, (sign).

